
ONKEL FERDINAND UND DIE PÄDAGOGIK

Nr. 266 Populärmedizinisches Traktat über den Rettich

Jetz gits wider Rättioh, Rättich isch gsund, isch guet
fürs Bluet und für d Verdauig - s git nüt Bessers für
d Verdauig als en Rättich -

Isch au guet gäg de Turscht;wänn i en Rättich iss, hani

am wermschte Tag käi Turscht, garantiert käi Turscht - -

Liseli, na e Heils

En guete Rättich trybt s Wasser us em Bluet, das tödet
d Bazille, wo Turscht mached, en Rättich macht die
Turschtbazille radikal kabutt -

Min Grossvatter hat scho gärn Rättich gha, gäg de

Turscht hät er amel Rättich gässe, im Löie hine - Liseli,

na äis -

Sächsedachzgi isch er worde, de Grossvatter sälig,
sächsedachzgi, er hät käin Tokter prucht, Rättich isch s

Gsündscht, wo s git --

Das söttid Si emaal probiere: Wämmer Rättich isst, isch
de Turscht ewääg, augeblicklich komplett ewääg,
tatsächlich, Liseli -

